
	ᐃᓱᒪᒋᔭ ᑎᓕᓯᔾᔪᑎ ᓄᓇᕘᒻᒥᑦ ᐃᖅᑲᖅᑐᐃᕕᓕᕆᔨᒃᑯᓐᓄ
	ᐃᒪᐃᒻᒪᑦ ᓄᓇᖃᖅᑳᓯᒪᔪᑦ ᐃᓕᖅᑯᓯᖏᑦ ᒪᓕᒐᖏᑦ ᓄᓇᕘᒻᒥ ᐱᖃᓯᐅᑎᖃᖅᑐ ᒪᓕᒐᕐᓂ ᐃᓱᒪᒋᔭᐅᓪᓗᑎ ᑎᒍᐊᖅᓯᕐᓂᒧᑦ;
	ᐊᒻᒪᓗ ᐱᔪᒪᕐᓂᐅᔪᒃᑯ, ᐊᓯᔾᔨᖅᑕᐅᓇᓂ ᓄᓇᖃᖅᑳᓯᒪᔪᑦ ᐃᓕᖅᑯᓯᖏᓐᓂ ᒪᓕᒐᖏᑦ ᐃᓱᒪᒋᓪᓗᒋᑦ ᑎᒍᐊᖅᓯᓂᐅᔪᓄᑦ, ᐋᖅᑭᒃᓱᐃᓗᑎ ᐱᓕᕆᐊᒃᓴᓂ ᓲᕐᓗ ᐃᓕᖅᑯᓯᖏᑦ ᑎᒍᐊᖅᑎᑦᓯᓂᕐᒧᑦ ᐃᓱᒪᒋᓪᓗᒋᑦ ᐃᓚᑕᕆᔭᐅᓗᓂᓪᓗ ᐊᒻᒪᓗ ᓇᓗᓇᐃᒃᑯᑕ ᐃᓕᑕᕆᔭᐅᓯᒪᓗᓂ ᑎᒍᐊᖅᑕᐅᓯᒪᓂᖓᓄ ᓴᖅᑭᑕᐅᓛᕐᓗᓂ ᐊᒃᑐᐊᓂᖃᕐᓗᓂ ᑎᓕᓯᔾᔪᑎᒻᒥ ᐃᖅᑲᖅᑐᐃᔨᓕᕆᔨᒃᑯᑦ ᐱᓕᕆᔪᓐᓇᕐᓂᖃᕐᓂᒃᑯ ᓄᓇᕗᒻᒥᑦ ᓲᕐᓗ ᐃᓅᓕᕝᕕᕕᖏᑕ ᐊᑎᓕᐅᖅ...
	ᑲᒥᓯᓄ ᓄᓇᕘᒻᒥᑦ, ᑖᒃᓱᒧᖓ ᐊᒻᒪᓗ ᐅᖃᐅᔾᔭᐅᓂᒃᑯᑦ ᐊᒻᒪᓗ ᐊᖏᖅᑕᐅᓂᒃᑯᓪᓗ ᒪᓕᒐᓕᐅᕐᕕᒃᑎᒍ, ᐃᒪᓐᓇ ᑲᔪᓯᑎᑕᐅᕗᑦ:
	S.Nu. 2011,c.6,s.1.
	“ᐊᑎᓕᐅᖅᑕᐅᕆᐊᓕᓐᓄᑦ ᐋᖏᔪᖅᑳᔪᐊᖓᑕ” ᑐᑭᖓ
	1. ᑕᒫᓂ ᐱᖁᔭᕐᒥ, “ᐊᑎᓕᐅᖅᑕᐅᕆᐊᓕᓐᓄᑦ ᐋᖏᔪᖅᑳᔪᐊᖓᑕ” ᑐᑭᓕ ᐊᑎᓕᐅᖅᑕᐅᕆᐊᓕᓐᓄᑦ ᐋᖏᔪᖅᑳᔪᐊᖓᑕᒥ ᑭᒃᑯᓕᒫᑦ ᓈᓴᖅᑕᐅᕙᓪᓕᐊᖃᑦᑕᕐᓂᖏᓐᓄᑦ ᑎᒃᑯᐊᑕᐅᓯᒪᔪᒥ ᑭᒃᑯᓕᒫᑦ ᓈᓴᖅᑕᐅᕙᓪᓕᐊᖃᑦᑕᕐᓂᖏᓐᓄᑦ ᐱᖁᔭᖓ.

	ᑐᒃᓯᕋᐅᑎ ᓇᓗᓇᐃᒃᑯᑕᒧ
	2. (1) ᐃᓄᒃ ᑎᒍᐊᖅᑐ ᓄᑕᕋᕐᒥ ᒪᓕᕐᓗᒍ ᓄᓇᖃᖅᑳᓯᒪᔪᓄ ᐃᓕᖅᑯᓯᖏᑦ ᒪᓕᒐᖏᓐᓂ ᑐᒃᓯᕋᒍᓐᓇᖅᑐ ᐃᓕᖅᑯᓯᕐᒧᑦ ᑎᒍᐊᖅᑎᒃᓯᔨᓄ ᑭᒡᒐᑐᐃᔪᒧᑦ ᓇᓗᓇᐃᒃᑯᑎᒃᓴᖓ ᐃᓕᑕᕆᔭᐅᔾᔪᖃᓕᕐᓗᓂ ᑎᒍᐊᖅᑕᓂᐅᔪᒧᑦ.

	ᑐᓴᐅᒪᔾᔪᑕᐅᔭᕆᐊᓖᑦ
	(2) ᐃᓄᖕ ᑐᒃᓯᕋᐅᑎᓕᐅᖅᑐᖅ ᓇᓗᓇᐃᒃᑯᑕᒥ ᐊᑐᐃᓐᓇᐅᑎᑦᓯᓗᓂ ᒪᓕᓪᓗᑎᒃ ᑐᓴᐅᒪᔾᔪᑎᓂ ᑖᒃᑯᓄᖓ ᐃᓕᖅᑯᓯᒃᑯ ᑎᒍᐊᖅᑎᒃᓯᔨᓄ ᑭᒡᒐᑐᐃᔨᒧᑦ:
	(a) ᐃᓱᒪᒋᓪᓗᒍ ᓄᑕᕋ, ᐊᑎᖅᑖᒋᔭᖓᑕ ᐃᓅᓕᖅᑎᓪᓗᒍ ᐊᒻᒪᓗ ᒫᓐᓇ ᐊᑎᕆᔭᖓᓗ, ᐅᓪᓗᖓᑕ ᐃᓅᓕᕐᕕᕕᓂᖓ ᐊᒻᒪᓗ ᑎᒍᐊᖅᑕᐅᓯᒪᓂᖓᓄᓪᓗ, ᓇᓂ ᐃᓅᓕᕐᓂᒪᖔᑦ, ᑭᓲᓂᖓᑕ ᐊᕐᓇᖅ ᐊᖑᓪᓘᓃᑦ ᐊᒻᒪᓗ ᐊᑎᖏᓪᓗ ᐊᓈᓇᖓᑕ ᐊᒻᒪᓗ ᐊᑖᑕᖓᓗ, ᖃᐅᔨᒪᔭᐅᓂᖏᓐᓄᑦ;
	(b) ᑎᑎᕋᖅᓯᒪᔪᖃᕐᓗᑎ ᑎᒍᐊᖅᑎᓄ ᐊᖓᔪᖅᑳᖏᑕ ᐊᒻᒪᓗ ᐊᓯᐊᓄ ᐃᓄᖕᒧ ᐃᒪᐃᓕᖓᔪᒥ, ᒪᓕᒡᓗᒍ ᓄᓇᖃᖅᑳᓯᒪᔪᓄ ᐃᓕᖅᑯᓯᖏᑦ ᒪᓕᒐᖏᑦ, ᑎᒍᐊᕈᒪᔪᓂ ᓄᑕᕋᕐᒥ ᑎᒍᐊᖅᑕᐅᓂᖓᓄ ᒪᓕᒡᓗᒋ ᑖᒃᑯᓂᖓ ᓄᓇᖃᖅᑳᓯᒪᔪᓄ ᐃᓕᖅᑯᓯᖏᑦ ᒪᓕᒐᖏᓂ.ᑦ


	ᑐᒃᓯᕋᐅᑎ ᐃᓐᓇᐅᓕᖅᑎᓪᓗᒍ
	(3) ᑐᒃᓯᕋᐅᑎᓕᐅᔪᓐᓇᖅᑐ ᐃᓚᖓᑎᒍ ᐃᓚᒃᑲᓐᓂᖓᓂ (1)-ᒥ ᑭᖑᓂᐊᓂ ᐅᕝᕙᓘᓐᓃᑦ ᓯᕗᓂᖓᓂ ᓄᑕᕋ ᐊᕐᕌᒍᖅᑖᑎᓪᓗᒍ 19-ᓂ.

	ᐱᓕᕆᐊᒃᓴᐃ ᑐᓂᔭᐅᓚᐅᕐᓗᓂ ᑐᓴᐅᒪᔾᔪᑎᓂ
	3. (1) ᑐᓂᔭᐅᓚᐅᕐᓗᓂ ᑐᓴᐅᒪᔾᔪᑎᓂ ᐊᑐᐃᓐᓇᐅᔪᓂ ᐃᓚᖓᑎᒍ ᐃᓚᒃᑲᓐᓂᖓᓂ 2(2)-ᒥ ᐊᒻᒪᓗ ᓇᓗᓇᐃᖅᓯᒪᔪᑦ ᐃᔾᔪᐊᓯᒪᓂᖓᑕ ᐊᑎᓕᐅᖅᑕᐅᓯᒪᔪᔾᑎᖓᑕ ᐃᓅᓕᕐᕕᖓᓂ, ᐃᓕᖅᑯᓯᓐᓂ ᑎᒍᐊᖅᑎᒃᓯᔨ ᑭᒡᒐᑐᐃᔪ ᐃᓱᒪᖅᓴᖅᓯᐅᓗᓂ ᑖᒃᑯᐊ ᑐᓴᐅᒪᔾᔪᑏᑦ ᐱᔭᕇᖅᓯᒪᒻᒪᖔᑕ ᐊᒻᒪᓗ ᐋᖅᑭᒃᓯᒪᑦᓯᐊᕋᓗᐊᕐᒪᖔᑐᓗ.

	ᑐᓴᐅᒪᔾᔪᑏᑦ ᐱᔭᕇᖅᓯᒪᔪᑦ
	(2) ᑕᐃᑲᓂ ᐃᓕᖅᑯᓯᓐᓂ ᑎᒍᐊᖅᑎᒃᓯᔨ ᑭᒡᒐᑐᐃᔨᖏᑕ ᐃᓱᒪᖅᓴᖅᓯᐅᓂᒃᑯ ᑐᓴᐅᒪᔾᔪᑏᑦ ᐱᔭᕇᖅᓯᒪᒻᒪᖔᑕ ᐊᒻᒪᓗ ᐋᖅᑭᒃᓯᒪᑦᓯᐊᕋᓗᐊᕐᒪᖔᑕᓗ, ᐃᒪᐃᓕᐅᕈᓐᓇᖅᑐ
	(a) ᐋᖅᑭᒃᓱᐃᓗᓂ ᓇᓗᓇᐃᒃᑯᑕᕐᒥ, ᓇᓗᓇᐃᖅᓯᒪᔪᓂ ᐸᐃᑉᐹᓂ, ᐃᓕᑕᖅᓯᓯᒪᑎᓪᓗᒍ ᐃᓕᖅᑯᓯᒃᑯ ᑎᒍᐊᖅᓯᒪᓂᖓᑕ ᐊᒻᒪᓗ ᑎᑎᕋᖅᓯᒪᓗᒋ ᐊᓯᔾᔨᖅᑕᐅᓯᒪᔪᑦ ᑖᒃᓱᒪ ᑎᒍᐊᖅᑕᐅᓯᒪᔫᑉ ᐊᑎᖓ; ᐊᒻᒪᓗ
	(b) ᓴᓂᕝᕙᓯᒪᓗᒍ ᓇᓗᓇᐃᒃᑯᑕ ᓄᓇᕗ ᐃᖅᑲᖅᑐᐃᕕᓕᕆᔨᒃᑯᓐᓂ.


	ᓇᓗᓇᐃᖅᓯᒪᓂᖓ ᓇᓗᓇᐃᒃᑯᑕᕐᒥ
	(3) ᓇᓗᓇᐃᒃᑯᑕ ᓇᓗᓇᐃᖅᓯᓯᒪᒋᐊᓕ ᓄᑕᕋᐅᑉ ᑐᕌᖓᔪᒃᑯᑦ ᐊᑦᑎᑕᐅᓯᒪᓂᖓᓂ ᓯᕗᓂᖓᓂ ᑎᒍᐊᖅᑕᐅᓚᐅᖅᑎᓐᓇᒍ ᐊᒻᒪᓗ ᓈᓴᐅᑎᖅᑖᖓ ᑐᓂᔭ ᐊᑎᓕᐅᖅᑕᐅᑎᓗᒍ ᓄᑕᕋᐅᑉ ᐃᓅᓕᕝᕕᖓᓂ.

	ᑐᓴᐅᒪᔾᔪᑎᓂ ᐱᔭᕇᖅᓯᒪᖏᒃᑯᓂ ᐅᕝᕙᓘᓐᓃᑦ ᑲᒥᓯᓄ ᓈᒻᒪᒃᓴᖏᒃᑯᓂ ᓇᓗᓇᖅᓯᒪᔪᓂ
	(4) ᐃᓕᖅᑯᓯᓐᓂ ᑎᒍᐊᖅᑎᒃᓯᔨ ᑭᒡᒐᑐᐃᔪ ᐊᒃᑳᕈᓐᓇᖅᑐ ᓴᖅᑭᑎᑦᓯᓂᕐᒥ ᓇᓗᓇᐃᒃᑯᑕᕐᒥ ᓲᕐᓗ ᐃᓕᖅᑯᓯᓐᓂ ᑎᒍᐊᖅᑎᒃᓯᔨ ᑭᒡᒐᑐᐃᔨᖓ
	(a) ᐅᖃᐅᓯᓂᒃᑯ ᒪᓕᖁᔭᐅᓯᒪᔪᓂ ᑐᓴᐅᒪᔾᔪᑎᓂ ᐊᑐᐃᓐᓇᐅᑎᑦᓯᓯᒪᙱᐸᑕ ᐅᕝᕙᓘᓐᓃᑦ ᐱᔭᕇᖅᓯᒪᙱᒃᑯᓂ; ᐅᕝᕙᓘᓐᓃᑦ
	(b) ᓈᒻᒪᒃᓴᖏᒃᑯᓂ ᑖᓐᓇ ᓄᑕᕋᐅᑉ ᑎᒍᐊᖅᑕᐅᓐᓂᖓᑕ ᒪᓕᒡᓗᒍ ᓄᓇᖃᖅᑳᓯᒪᔪ ᐃᓕᖅᑯᓯᖓᒍ ᒪᓕᒐᖓᓂ.
	S.Nu. 2010,c.4,s.1.


	ᐃᓱᒪᒋᔭ ᑎᓕᓯᔾᔪᑎ ᓄᓇᕘᒻᒥᑦ ᐃᖅᑲᖅᑐᐃᕕᓕᕆᔨᒃᑯᓐᓄ
	4. ᓇᓗᓇᐃᒃᑯᑕ ᓴᓇᕝᕙᑕᐅᓯᒪᔪᓂ ᓄᓇᕘᒻᒥᑦ ᐃᖅᑲᖅᑐᐃᕕᓕᕆᔨᒃᑯᓐᓄ ᐃᓚᖓᑎᒍ ᑎᑎᕋᖅᓯᒪᔪᑦ ᐊᕕᒃᑐᓯᒪᔪᓂ 3(2)(b)-ᒥ ᐃᒪᐃᔪᓐᓇᖅᑐ, ᐱᔾᔪᑎᓕᒫᓂ, ᐃᓱᒪᒋᔭᐅᓗᓂ ᑎᓕᓯᔾᔪᑎᒃᑯ ᓄᓇᕘᒻᒥᑦ ᐃᖅᑲᖅᑐᐃᕕᓕᕆᔨᒃᑯᓐᓄ.  S.Nu. 2010,c.4,s.1.
	ᐱᓕᕆᐊᒃᓴᖏᑦ ᑎᑎᕋᖅᑎᐅᑉ ᐃᓱᒪᒋᓪᓗᒋ ᓇᓗᓇᐃᒃᑯᑕ
	5. (1) ᓇᓗᓇᐃᒃᑯᑕ ᓴᓂᕝᕙᑕᐅᕈᓂ ᐃᓚᖓᑎᒍ ᑎᑎᕋᖅᓯᒪᔪᑦ ᐃᓚᒃᑲᓐᓂᖓᓂ 3(2)(b)-ᒥ, ᑎᑎᕋᖅᑎ ᓄᓇᕘᒻᒥᑦ ᐃᖅᑲᖅᑐᐃᕕᓕᕆᔨᒃᑯᓐᓂ ᓴᖅᑭᑎᑦᓯᒍᓐᓇᖅᑐᑦ ᓈᒻᒪᒃᑐᓂ ᓇᓗᓇᐃᖅᓯᒪᔪᑦ ᐃᔾᔪᐊᓯᒪᔪᓂ ᓇᓗᓇᐃᒃᑯᑕᕐᓂ ᓴᖅᑭᑕᐅᖁᓪᓗᒋ ᐊᒻᒪᓗ ᐊᐃᑦᑐᐃᓗᓂ
	(a) ᐊᑕᐅᓯᕐᒥ ᓇᓗᓇᐃᖅᓯᒪᔪᑦ ᐃᔾᔪᐊᓯᒪᔪᒥ ᐅᕝᕙᓘᓐᓃᑦ, ᑎᒍᐊᖅᑖᕆᔭᐅᓯᒪᔪ ᓄᑕᕋ ᐃᓅᓐᓂᕈᓂ ᓄᓇᕘᑉ ᓯᓚᑖᓂ, ᒪᕐᕉᑦ ᓇᓗᓇᐃᒃᑯᑕᖃᖅᑐ ᐃᔾᔪᐊᓯᒪᔪᓂᑦ ᓇᓗᓇᐃᒃᑯᑕᕐᒥ ᐊᑎᓕᐅᖅᑕᐅᕆᐊᓕᓐᓄᑦ ᐋᖏᔪᖅᑳᔪᐊᖓᓄᑦ, ᑲᑎᓪᓗᒋᑦ ᐊᓯᖏᑦ ᑐᓴᐅᒪᔾᔪᑏᑦ ᑖᓐᓇ ᐊᑎᓕᐅᖅᑕᐅᕆᐊᓕᓐᓄᑦ ᐋᖏᔪᖅᑳᔪᐊᖓᑕ ᐱᔪᓐᓇᒍᓐᓇᓕᕐᓗᓂ ᐊᑐᖅᑕᔭᒋᐊᓕᓐᓄᑦ ᑖᒃᑯᓄᖓ ᑭᒃᑯᓕᒫᑦ ᓈᓴᖅᑕᐅᕙᓪᓕᐊᖃᑕᕐᓂᖏᓐᓄ ᐱᖁᔭᖓᓄ: ᐊᒻᒪᓗ
	(b) ᐊᑕᐅᓯᕐᒥ ᓇᓗᓇᐃᖅᓯᒪᔪᒥ ᐃᔾᔪᐊᓯᒪᔪᓂ ᐊᑎᓕᐅᕆᔨᒻᒧ ᑎᒍᐊᖅᑎᓕᕆᔨᓐᓄ ᐊᑎᓕᐅᕐᕕᖓᓄ ᑎᒃᑯᐊᖅᑕᐅᓯᒪᔪᒧ ᐃᓚᖓᑎᒍ ᑎᒍᐊᓂᕐᒧ ᐱᖁᔭᖓᓂ.


	ᓇᓗᓇᐃᒃᑯᑕ ᐴᖅᑕᐅᓯᒪᕆᐊᖃᙱᑐ
	(2) ᓇᓗᓇᐃᒃᑯᑕ ᓴᓇᕝᕙᖅᑕᐅᓯᒪᔪᐃᑦ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 3(2)(b)-ᒥ ᐴᖅᑕᐅᓯᒪᓂᐋᖏᓚ.  S.N.W.T. 1998,c.17,s.1; S.Nu. 2010,c.4,s.1.

	ᑎᒃᑯᐊᖅᓯᓂ ᑎᒍᐊᓂᕐᒧ ᑭᒡᒐᑐᐃᔪᓄᑦ
	6. ᒥᓂᔅᑕ ᑎᒃᑯᐊᖅᓯᔪᓐᓇᖅᑐ ᐃᓕᖅᑯᓯᒃᑯ ᑎᒍᐊᕐᓂ ᑭᒡᒐᑐᐃᔪᓄᑦ, ᐊᑕᐅᓯᕐᒥ ᐅᕝᕙᓘᓐᓃ ᐊᒥᓱᓄ ᐃᓄᖕᓂ, ᐅᖃᐅᔾᔭᐅᓂᒃᑯ ᒥᓂᔅᑕᒧᑦ, ᖃᐅᔨᒪᓂᖃᖅᑐᒧᑦ ᐊᒻᒪᓗ ᑐᑭᓯᐅᒪᔪᒧᑦ ᓄᓇᖃᖅᑳᓯᒪᔪ ᐃᓕᖅᑯᓯᖏᑕ ᒪᓕᒐᕋᓛᖏᑕ ᓄᓇᓕᖕᓂ ᐅᕝᕙᓘᓐᓃᑦ ᓄᓇᓂ ᐊᕕᒃᑐᖅᓯᒪᔪᑦ ᓄᓇᓕᕐᕕᒋᔭᖓᓂ.
	ᒪᓕᒐᕋᓛᑦ
	7. ᑲᒥᓯᓇ ᓯᕗᓕᖅᑎᑯᑦ ᑲᑎᒪᔨᖏᓐᓂ ᒪᓕᒐᕋᓛᓕᐅᔪᓐᓇᖅᑐ
	(a) ᐃᓱᒪᒋᓪᓗᒋᑦ ᐋᖅᑭᒃᓯᒪᔾᔪᑕᐅᔪᑦ ᐅᑯᓄᖓ, ᐅᕝᕙᓘᓐᓃ ᑐᒃᓯᕋᐅᑎᓐᓄ, ᓇᓗᓇᐃᖅᓯᒪᔪᒥ ᓇᓕᖅᑲᖓᓂ ᐃᓅᓕᕐᕕᖏᑕ ᐊᑎᓕᐅᖅᑕᐅᓯᒪᔪᕐᒥ, ᖁᔭᓈᖅᓯᔪᒥ ᓇᓪᓕᐊᑐᐃᓐᓇᖏᓐᓂᒃ ᐊᑭᓖᔾᔪᑎᓂ ᐋᖅᑭᒃᑕᐅᓯᒪᔪᓂ ᑭᒃᑯᓕᒫᑦ ᓈᓴᖅᑕᐅᕙᓪᓕᐊᖃᑕᕐᓂᖏᓐᓄ ᐱᖁᔭᓂ ᓇᓗᓇᐃᖅᓯᒪᔪᒥ ᐃᔾᔪᐊᓯᒪᔪᒥ ᐃᓅᓕᕐᕕᖓ ᐊᑎᓕᐅᖅᑕᐅᓯᒪᔪᕐᒧ ᐊᒻᒪᓗ ᓇᓗᓇᐃᖅᓯᒪᓗᓂ ᑕᑕᑎᔭᕆᐊᓕ ᑐᒃᓯᕋᐅᑎ ᑐᓂᔭᐅᕈᓐᓇᖅᑐᒥ ᐊᑎᓕᐅᖅᑕᐅᕆᐊᓕᓐᓄᑦ ...
	(b) ᓇᓗᓇᐃᖅᓯᒪᓗᓂ ᑕᑕᑎᑕᐅᕆᐊᓕᒻᒥ ᓇᓗᓇᐃᒃᑯᑕᕐᒥ ᐅᖃᐅᓯᐅᓯᒪᔪ ᑕᐃᑲᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 3(2)(a)-ᒥ; ᐊᒻᒪᓗ
	(c) ᐃᓱᒪᒋᓪᓗᒋᑦ ᓇᓪᓕᐊᑐᐃᓐᓇᐃᑦ ᐱᓕᕆᐊᖑᔪᑦ ᑲᒥᓯᓇ ᓯᕗᓕᖅᑎᑯᑦ ᑲᑎᒪᔨᖏᓐᓄ ᐃᓱᒪᖅᓴᖅᓯᐅᓗᑎ ᐊᑑᑎᓕᖕᓂ ᐱᓕᕆᓂᕐᒧᑦ ᐱᔾᔪᑎᒋᔭᐅᔪᓂ ᐱᖁᔭᕐᓂᑦ.



	ᐱᒋᐊᖅᑎᑕᐅᓂᖓ
	ᐊᑐᓕᖅᑎᑕᐅᓛᖅᑐ
	9. ᑖᓐᓇ ᐱᖁᔭ ᐊᑐᓕᖅᑎᑕ ᐅᓪᓗᖓᓂ ᐋᖅᑭᒃᑕᐅᓂᐊᖅᑎᓪᓗᒍ ᑎᓕᓯᔾᔪᑎᒃᑯ ᑲᒥᓯᓇᒧᑦ.



